
Биосфераның жылулық балансының бұзылуын атмосфераның шаңдануының 
артуы, өсімдік жабынының булануының өзгеруі, топырақ пен су 
қоймаларының бетінен ластануының өзгеруі қамтамасыз етеді. Мұнайлы 
қабықша булануды 20 – 30% - ға тежейді. Нəтижеде ғалымдардың болжауы 
бойынша ауаның орташа жылдық температурасы 1 – 30С – ға артады. Ал 
мұның өзі биосфераның термодинамикалық немесе жылулық дағдарыс 
жағдайына өтуіне əкеліп соқтыруы мүмкін.

 Қазіргі кездегі озон қабатын бұзатын негізгі антропогенді фактор фреондар 
болып есептеледі. Соңғы жылдары атмосфераның жоғары қабатындағы 
озонның мөлшерінің кемуі байқалуда. Солтүстік жарты шардың орталық 
жəне жоғары ендіктерінде бұл кему 3% құраған. Мəліметтер бойынша 
озонның 1% - ға кемуі терінің қатерлі ісігімен ауру деңгейін 5 – 7% - ға 
арттыруы мүмкін.

 Көптеген мемлекеттер фреондардың өндірісін 50% кеміту жəне оларды 
басқа пропиленттермен алмастыру туралы міндеттеме қабылдады.



Қазіргі кезеңнің өзекті мəселелерінің бірі – радиациялық 
ластану болып қалып отыр. Қазақстан 
территориясында қуатты ядролық сынақтардың ең көп 
мөлшері жасалды. Олар еліміздің  территориясының 
біраз бөлігінің радиациялық ластануына əкелді. 
Қазақстан территориясында радиациялық ластану 
себептеріне мыналар жатады: Семей ядролық 
полигонында жасалған жарылыстардың салдары, 
радиоактивті материалдарды пайдаланатын атомдық 
өнеркəсіп орындары, ғламдық жауындар, халық 
шаруашылық мəселелерін шешу мақсатында жасалған 
жер асты ядролық жарылыстар, табиғи 
радиоактивтілік, радиоактивті қалдықтар.









Судың ластануы. Ластануға судың барлық категориялары: мұхит, 
континенттік, жерасты, əртүрлі дəрежеде ұшырайды.

 Судың ластануы ең бірінші рет су қоймаларына əр түрлі ластаушы 
заттардың келіп түсуіне байланысты болады. Екінші ретті ластану 
бірінші ретті ластаушылардың  əр түрлі тізбекті реакцияларға түсуі 
арқылы жүреді. Ластаушы заттарға негізінен топырақ эрозиясының 
өнімдері, минералдық тыңайтқыштар, улы химикаттар жəне т.б 
заттар жатады. Ластаушы заттардың басым көпшілігін амосфералық 
жауын – шашын əкеледі. Сулардың канализация ағысымен, 
тұрмыстық қалдықтармен, өнеркəсіп орындарының 
қалдықтарымен, су таранспорттарымен ластану үлесі де жоғары. 
Қазір бүкіл планетада іс жүзінде қандай да бір дəрежеде адам 
қызметі нəтижесінде ластанбаған беттік тұщы су көзі жоқ деуге 
болады. 








